
Бул макалада Кыргыз Республикасынын үй-бүлө ко-

дексинде белгиленгендей ата-энелердин жашы жете элек 

балдарга карата укуктары жана милдеттери каралат. 

«Балдардын укуктары жөнүндө» конвенциянын 7-берене-

синде каралгандай, ар бир бала мүмкүн болушунча өз ата-

энесин билүүгө укуктуу, башкача айтканда үй-бүлөдө жа-

шоого, тарбия алууга. Ата-энелер өздөрүнүн жашы жете 

элек балдарын моралдык, рухий, психологиялык, физикалык, 

нравалык жана материалдык жактан кам көрүүгө мил-

деттүү. Ошондой эле өзүнүн баласынын психологиялык-

укуктук маданиятын интеллектин көрүүгө милдеттүү. 

Ошондой эле өзүнүн баласынын психологиялык-укуктук ма-

даниятын интеллекттин көтөрүү менен, аны татыктуу 

деңгээлде тарбиялоосу зарыл. Ата-энелердин укуктары 

жана милдеттери балдар 18 жашка чыкканда, жашы же-

те электер мыйзамда көрсөтүлгөн шарттарга ылайык 

никеге турганда, ошондой эле мыйзамда каралган башка 

учурларда токтотулат.  

Негизги сөздөр: маданият, тарбиялоо, укук, жашы же-

те элек, калыптанышы, мыйзам, ата-энелердин укуктары. 

В этой статье рассматриваются права и обязаннос-

ти родителей по отношению к несовершеннолетним де-

тям, которые определяются Семейным Кодексом Кыргыз-

ской Республики. Согласно статьи 7 Конвенции «О правах 

ребенка», каждый ребенок имеет право знать своих роди-

телей насколько это возможно, то есть жить и воспиты-

ваться в семье. Родители обязаны как морально, так и ду-

ховно, психологически, физически, нравственно и мате-

риально поддерживать своих несовершеннолетних детей. 

Поднимать психолого-правовую культуру, интеллект свое-

го ребенка, а также воспитывать на соответствующем 

уровне. Тем не менее, родительские права согласно закону 

прекращается, когда дети достигают восемнадцатилет-

него возраста (совершеннолетия), а также при вступлении 

несовершеннолетних детей в брак и в других случаях, уста-

новленных законом. Законом предусмотрено то, что боль-

шинство прав родителей одновременно являются их обя-

занностью. Поэтому законом регулируется, с одной сто-

роны, подчеркивает ответственность родителей за своих 

детей, а с другой стороны гарантирует им, что они, а не 

кто-то другой, имеют право обращаться, растить и вос-

питывать своих детей. 

Ключевые слова: культура, воспитание, право, несо-

вершеннолетний, формирование, закон, права родителей. 

This article discusses the rights and obligations of parents 

in relation to minor children, which are determined by the Fa-

mily Code of the Kyrgyz Republic. According to Article 7 of the 

Convention "On the Rights of the Child", every child has the 

right to know his parents as much as possible, that is, to live, to 

be raised in a family. Parents are obliged both morally and 

spiritually, psychologically, physically, morally and financially 

to support their minor children. Raise the psychological and 

legal culture, the intelligence of your child, and also educate at 

the appropriate level. However, according to the law, parental 

rights are terminated when children reach the age of eighteen 

(majority), as well as when minor children enter into marriage 

and in other cases established by law. The law stipulates that 

most of the rights of parents are at the same time their responsi-

bility. Therefore, the law is regulated, on the one hand, emphasi-

zes the responsibility of parents for their children, and on the 

other hand, guarantees them that they, and not someone else, 

have the right to address, raise and educate their children. 

Key words: culture, education, right, minor, formation, 

law, parental rights. 

Негизинен ата-энелик укуктар мыйзам боюнча 

бир эле учурда укук да, милдет да болуп эсептелинет. 

Мына ошондуктан мыйзам бир жагынан ата-энелер-

дин балдарына карата жоопкерчилигин белгилеп, 

экинчи жагынан алар гана өз баласын өстүрүп, тар-

биялап, мамиледе болушун кепилдеп турат. 

Мыйзам белгилегендей, ар бир бала төрөлгөн 

учурдан баштап өз ата-энеси тарабынан кам көрүү уку-

гуна ээ. Тагыраак айтсак, ата-эне тарабынан баланын 

турмуштук негизги кызыкчылыктары жана керектөө-

лөрү канаттандырылышы зарыл, ошондой эле анын 

адамдык кадыр баркын сыйлоо камсыздалышы керек.  

Коомдо жашы жете электердин укуктук мадания-

тынын калыптанышына таасир этүүчү факторлорго 

төмөнкүлөрдү кошууга болот: 

1. Укуктук билим берүү процессинде үй-бүлөнүн 

ролу. Өспүрүмдүн психологиялык укуктук мадания-

тынын калыптанышынын негизги фактору болуп үй- 

бүлө жана ата-энесинин өз балдарына жана өспүрүм-

дөргө карата зарыл болгон укуктук билим берүүнү 

ишке ашыруусу эсептелинет. 

2.  Жашы жете электердин психологиялык-укук-

тук маданиятына Массалык маалымат каражаттары-

нын жана интернеттин таасири. Өспүрүмдүн айлана-

чөйрөсүндөгү маалымат агымын жөнгө салуу кыйын-

чылык жаратуучу жагдай болуп эсептелинет. Мына 

ошондуктан бул жагдай өспүрүмдүн психологиялык-

укуктук маданиятынын калыптануусуна терс тааси-

рин тийгизүүсү мүмкүн. 

3. Мектепте, кружоктордо ж.б. билим берүү ме-

кемелеринде өспүрүмдөргө укуктук билим берүү.  

Укуктук маданияттын маңызын укуктук, ошон-

дой эле педагогикалык көз караш менен түшүнүүнүн 

бир нече жолу бар.  

Эгерде билим берүү мекемелеринде өспүрүмгө 

жетишсиз көнүл бурулса, б.а. мектептеги көйгөйлөр, 

үй-бүлөдөгү мамилелерде, ден-соолугундагы көйгөй-

лөр, бош убакыттагы жана тандоодогу көйгөйлөр. 

Өспүрүмдү психологиялык-укуктук маданиятын 

калыптандырууда жогорудагы айтылган факторлорду 

эске албоо, педагогикалык, социалдык (укуктук) 

изилдөөлөр көрсөтүп тургандай, өспүрүмдүн агрес-

сивдүүлүгүнүн өсүшүнө, социалдык жоосундарда 

өзүн көрсөтүүгө аракет кылуусу, үй-бүлөдөн балдар-

ды алыстатуу, б.а. өспүрүмдү көзөмөлсүз калтыруу 

кылмыштуулукка ж.б. терс көрүнүштөргө алып кели-

ши мүмкүн.  

 Өспүрүмдөрдүн психологиялык-укуктук калып-

танышынын көйгөйлөрүнө укук таануучулар, педа-

гогдор, социологдор тарабынан бул маселелер боюн-

ча көңүл бурулбай, ан чейин изилденбеген бойдон 

калууда. 

 Тажрыйба көрсөтүп тургандай өспүрүмдөрдүн 

көп бөлүгү укуктук документтердин мазмуну боюнча 

анча тааныш эмес, мамлекеттин укуктук системасын 

төмөн деңгээлде элестетет ж.б. 

Мына ошондуктан ата-энелердин балдарды (өс-

пүрүмдөрдү) тарбиялоодогу ролу актуалдуу бойдон 

калууда. Алар балдарды тарбиялоодо өздөрү тарбия-

лоонун жолдорун жана ыкмаларын тандап алышат. 

Балдарды тарбиялоодо ата-энелердин ата-энелик 

укуктарынын ишке ашыруусунун чектери Кыргыз 

Республикасынын Үй-бүлө кодексинин 70-берене-

синде каралган. Ата-энелик укуктар балдардын кы-

зыкчылыктарына каршы келбегендей ишке ашыры-

луусу зарыл, ошондой эле балдардын психологиялык, 

физикалык, ден-соолугуна, алардын нравалык өсүү-

сүнө зыян келтирбей ишке ашыруусун үй-бүлө мый-

замдары белгилеп турат. Басынтуу менен одоно, кат-

туу адамдын кадыр баркын түшүрүү менен мамиле 

кылуу, мазактоо же балдарды эксплуатациялоо бал-

дарды тарбиялоонун ыкмасы катары колдонулбашы 

зарыл. Мындай жол менен өсүп келе жаткан баланы 

тарбиялоо эч качан жакшылыкка алпарбайт. Балдар-

дын укуктарын жана кызыкчылыктарын бузууда, ата-

энелер мыйзамда каралган жазаны тартышат. Ошон-

дой эле баланы тарбиялоодо мектептеги балдардын 

укуктарын коргоонун ролу маанилүү. Анткени билим 

берүү мекемелериндеги, жашы жете электердин укук-

тарын басмырлоо, дискриминация, баланын пикирин 

эске албоо жашы жете электин укуктук-психология-

лык калыптануусуна терс таасирин тийгизиши мүм-

күн. Мына ошондуктан өспүрүмдөр менен билим бе-

рүү мекемелеринде такшалган, тажрыйбалуу, социал-

дык педагогдор, психолог-педагогдор жашы жете 

электердин ан-сезимине туура таасир этүүчү ар түр-

дүү иш-чараларды өткөрүп туруусу зарыл. Ошондой 

эле ар түрдүү маданий, укуктук семинарларды өткө-

рүү жашоо турмушу оор, тарбия берүү кыйынчылык-

ты жараткан өспүрүмдөр менен алардын өзгөчөлүгүн 

эске алуу менен жекече иш алып баруу керек. Жый-

ынтыгында өспүрүмдөрдүн укуктук маданиятын ка-

лыптандыруу жолдорун жана педагогикалык шарт-

тарды түзүү актуалдуу.  

Ульпиан туура белгилегендей «укук акыйкаттуу-

лук жана ак ниеттүүлүк жөнүндө илим, ал адилеттүү-

лүктү, адилетсиздиктен айырмалап, мүмкүнчүлүк 

бергенди, мүмкүнчүлүк бербегенден айырмалап ту-

рат».  

Психологиялык-укуктук маданиятты калыптан-

дыруу – жалпы коомдун негизги, маанилүү милдетте-

ринин бири. Жашы жете электердин укуктук мада-

нияты өзүнүн спецификалык өзгөчөлүктөрүнө ээ. Ал 

өзгөчөлүк жашы жете электердин өткөөл мезгилинен 

жашы жеткендердин жашоосуна киришүү, өтүү учу-

рундагы укуктук маданияттын калыптанышынан кө-

рүнүп турат (14-16). Ушул учурларда балдардын пси-

хологиялык-укуктук калыптануусуна өзгөчө көңүл 

буру ата-эненин, айлана чөйрөсүнүн, мамлекеттин, 

коомдун негизги милдети. 

Мына ошентип, нравалуулукка жана укуктук ма-

даниятка тарбиялоо өзгөчө системалуу, бир бүтүн 

процесс. Бул процессте адамдын укуктарынын жана 

эркиндиктеринин баалуулугу социалдык, курактык 

өзгөчөлүктөрү эске алынуусу зарыл. Жаштар мамле-

кетибиздин келечеги деп уран чакырбай, алардын 

укуктук маданиятын жогорулатууга шарттарды түзү-

шүбүз керек деп ойлойм. 14-16 жашка чейинки курак-

тагы балдар психологиялык, педагогикалык жана со-

циалдык муктаждыкка ээ жактар. Аларды тура жолго 

буруу, туура багытты көрсөтүү, ата-эненин, айлана 

чөйрөсүнүн, мамлекеттин, коомдун негизги милдети 

катары каралып, укуктук мамлекетти куруудагы калк-

тын укуктук маданиятынын өнүктүрүү процессинин 

ажыратылгыс бөлүгү болушу керек. 

14-16 жашка чейинки жаш курак дайыма айыр-

маланып турат. Башкача айтканда ар бир жаш курак-

тын деңгээлинин өзүнүн өзгөчөлүктөрү жана мүмкүн-

чүлүктөрү бар.  

14-16 жаштагы курак өзүнүн спецификалык дис-

пропорциясы менен айырмаланат. Анткени, өспүрүм-

дүн физикалык активдүүлүгү жана энергиясынын жо-

горулашы, акыл жана нравалык өсүп жетилүүсүнөн 

оозуп кеткен учур. 

Мына ошонун натыйжасында өспүрүмдүн тура 

сапаттагы аракеттерди көрсөтүүсү менен аларды кү-

нүмдүк турмуштагы реалдуу жүрүм-турумунун орто-

сунда ажырым бар экендиги көрүнүп турат. Башкача 

айтканда өспүрүм бийик максаттар менен реалдуу 

жагдайлардын, бүгүнкү күндүн талаптарын байланы-

шын аңдап, көрүп биле албагандыгында. Эки башка 

үй бүлөдө чоңойгон жашы жете электер педагогика-

лык (психикалык, укуктук маданияты) кайдыгерлиги, 

укуктук аң-сезиминин деңгээли, моралдык өсүүсү, 

мүнөзү боюнча бири-биринен айырмаланып турат. 

Алардын кызыкчылыгы, каалоосу, жүрүм-турумунун, 

мотиви, адаты бирдей эмес. 

Жогоруда көрсөтүлүп кеткен негиздер боюнча 

мамлекеттик, коомдук деёгээлдеги программаларды 

туура, жетиштүү жүргүзө алсак, өлкөбүздөгү, тарбия, 

билим берүү мекелелериндеги, үй бүлөлөрдөгү жашы 

жете электердин укуктук аң-сезимин жана укуктук 

маданиятын жогорку деңгээлге көтөрүүгө болот деп 

ойлойм. 

